
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বশীকরণ
৯৭


 অন্নদা। তা হ’লে তাঁর প্রতি আমার উপদেশ এই যে, আর অধিক নষ্ট করা উচিত হয় না—হয় বিস্মরণ ক’র্তে আরম্ভ করুন, নয় দর্শন দিন, সময়টা মূল্যবান জিনিষ!

 মাতাজি। সেই উপদেশই শিরােধার্য্য। আমিই তােমার সেবিকা শ্রীমতী মহীমােহিনী দেবী।

 অন্নদা। বাঁচালে! মনে যে-রকম ভাবােদ্রেক ক’রেছিলে, নিজের স্ত্রী না হ’লে গলায় দড়ি দিতে হ’তাে। কিন্তু নিজের স্বামীর জন্যে এ সমস্ত ব্যাপার কেন?

 মাতাজি। গুরুর কাছে যে বশীকরণমন্ত্র শিখেছিলেম, আগে সেইটে প্রয়ােগ ক’রে তবে আত্মপরিচয় দিলেম, এখন আর তােমার নিষ্কৃতি নেই।

 অন্নদা। আর কারাে উপর এ মন্ত্রের পরীক্ষা করা হ’য়েচে?

 মাতাজি। না তােমার জন্যেই এতোদিন এ মন্ত্র ধারণ ক’রে রেখেছিলেম! আজ এর আশ্চর্য্য প্রত্যক্ষফল পেয়ে গুরুর চরণে মনে মনে শতবার প্রণাম ক’র্চি। অব্যর্থ মন্ত্র! মন্ত্রে তােমার কি বিশ্বাস হ’লাে না?

 অন্নদা। বশীকরণের কথা অস্বীকার ক’র্তে পারি নে! এখন তােমাকে এক বার এই মন্ত্রগুলাে পড়িয়ে নিতে পার্লে আমি নিশ্চিন্ত হই।



(দাসীকর্ত্তৃক সম্মুখে আহার্য্য স্থাপন)




 অন্নদা। এ-ও বশীকরণের অঙ্গ। বন্যমৃগই হােক্,আর সহুরে গাধাই হােক্, পােষ মানাবার পক্ষে এটা খুব দরকারী। (আহারে প্রবৃত্ত)




আশুর দ্রুত প্রবেশ। মাতাজি প্রভৃতির প্রস্থান




 আশু। ওহে অন্নদা, ভারি গােলমাল বেধে গেচে। বাঃ, তুমি যে

		 এই পাতা শেষ সম্পাদিত হয়েছে ১৭:১৩টার সময়, ৩ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

